
Shri Shivakamasundarya Ashtakam

શ્રીશિવકામસુન્દર્યષ્ટકમ્

શ્રીવ્યાઘ્રપાદમહર્ષિપ્રણીતં 
પુણ્ડરીકપુરમધ્યવાસિનીં  નૃત્તરાજસહધર્મચારિણીમ્ ।
અદ્રિરાજતનયાં દિને દિને ચિન્તયામિ શિવકામસુન્દરીમ્॥ ૧॥
બ્રહ્મવિષ્ણુમુખરામરેડિતાં બાહુપદ્મશુકવત્સશોભિતામ્ ।
બાહુલેયકલભાનનાત્મજાં ચિન્તયામિ શિવકામસુન્દરીમ્॥ ૨॥
વેદશીર્ષવિનુતાત્મવૈભવાં વાઞ્છિતાર્થફલદાનતત્પરામ્ ।
વ્યાસસૂનુમુખતાપસાર્ચિતાં   ચિન્તયામિ શિવકામસુન્દરીમ્॥ ૩॥
દિવ્યરત્નમણિભૂષણામ્બરાં દેવરાજમહિલાદિસંવૃતામ્ ।
દાનવારિસહજાં દયાનિધિં  ચિન્તયામિ શિવકામસુન્દરીમ્॥ ૪॥
ષોડશાર્ણપરદેવતામુમાં પઞ્ચબાણનિચયોદ્ભવેક્ષણામ્ ।
પારિજાતતરુમૂલમણ્ટપાં ચિન્તયામિ શિવકામસુન્દરીમ્॥ ૫॥
વિશ્વયોનિમમલામનુત્તમાં વાગ્વિલાસફલદાં વિચક્ષણામ્ ।
વારિવાહસદૃશાલકામ્બરાં ચિન્તયામિ શિવકામસુન્દરીમ્॥ ૬॥
નન્દિકેશવિનુતાત્મવૈભવાં નામમન્ત્રજપકૃત્સુખપ્રદામ્ ।
નાશહીનપદદાં નટેશ્વરીં  ચિન્તયામિ શિવકામસુન્દરીમ્॥ ૭॥
સોમસૂર્યહુતભુગ્વિલોચનાં સર્વમોહનકરીં  સુધીડિતામ્ ।
સત્રિવર્ગપરમાત્મસૌખ્યદાં ચિન્તયામિ શિવકામસુન્દરીમ્॥ ૮॥
પુણ્ડરીકચરણર્ષિણા  કૃતં સ્તોત્રમેતદઘહં પઠન્તિ યે ।
પુણ્ડરીકપુરનાયિકાઽમ્બિકા યચ્છતીષ્ટમખિલં મહેશ્વરી॥ ૯॥
ઇતિ શ્રીવ્યાઘ્રપાદમહર્ષિપ્રણીતં   શ્રીશિવકામસુન્દર્યષ્ટકં સમ્પૂર્ણમ્ ।

